
ՕՐԱԿԱՐԳ

Սեմինար՝ Փաստերի ռազմավարական կիրառումը կրթական քաղաքականությունների մշակման գործընթացում
Ամսաթիվ՝ հունվարի 29-31, երեվան, հայաստան
Անցկացման Վայր՝ Hilton Double tree հյուրանոց 

Ամփոփում 

«Փաստերի ռազմավարական կիրառումը կրթական քաղաքականությունների մշակման գործընթացում» սեմինարը կազմակերպվում է Եվրոպական կրթական հիմնադրամի (ETF) կողմից՝ Եվրոպական Միության կողմից ֆինանսավորվող «Արևելյան գործընկերության տարածաշրջանում կրթական բարեփոխումներ և հմտություններ» ծրագրի շրջանակում՝ ՀՀ կրթության, գիտության, մշակույթի և սպորտի նախարարության հետ գործակցաբար։ 
Սեմինարի հիմնական նպատակն է ամրապնդել մասնակիցների կարողությունները կրթական քաղաքականությունների վերլուծության, մշակման և գնահատման ոլորտում։ Այն ստեղծում է համագործակցային միջավայր համակրթության և փորձի փոխանակման համար՝ զարգացնելով խնդիրների կառուցվածքային վերլուծության, փոփոխության տեսության ձևավորման, տրամաբանական շրջանակների (լոգֆրեյմների) մշակման, ինչպես նաև քաղաքականությունների իրականացման ընթացքի մշտադիտարկման և գնահատման համար ցուցիչների ընտրության հմտությունները։ Գործնական կիրառման և թիմային աշխատանքի վրա խարսխված սույն նախաձեռնությունը մասնակիցներին տրամադրում է համակարգված վերլուծական գործիքներ՝ նպաստելով քաղաքականությունների որակի բարձրացմանը և հաշվետվողականության ամրապնդմանը գործընկեր երկրներում։

Կրթության ոլորտում փաստերի վրա հիմնված քաղաքականությունների մշակումը և գնահատումը առանձնահատուկ նշանակություն ունեն, քանի որ ընդունվող քաղաքական որոշումները պայմանավորում են ոչ միայն ուսումնառության արդյունքները, այլև ապագա սերունդների երկարաժամկետ սոցիալական և տնտեսական հեռանկարները։ Հուսալի տվյալների և էմպիրիկ հետազոտությունների վրա հիմնված քաղաքական մոտեցումների կիրառումը հնարավորություն է տալիս ապահովել քաղաքական արձագանքների նպատակային և արդյունավետ ձևավորում՝ համապատասխանեցնելով դրանք սովորողների, ուսուցիչների և համայնքների բազմազան ու փոփոխվող կարիքներին։
Փաստերի վրա հիմնված այս մոտեցումը քաղաքականություն մշակողներին հնարավորություն է տալիս որոշարկել և հիմնավորել այնպիսի գործողություններ, որոնք ունեն չափելի ազդեցություն և ուղղված են ուսումնառության որակի բարելավմանը, կրթության ոլորտում հավասարության ամրապնդմանը, ինչպես նաև կրթական համակարգերի արդյունավետության բարձրացմանը՝ հավաստիանալով, որ իրականացվող բարեփոխումներն ի վերջո հանգեցնելու են կայուն և չափելի արդյունքների։ 
Մշտադիտարկման և գնահատման համակարգված գործընթացները ձևավորում են փաստերի և գործնական կիրառության միջև շարունակական հետադարձ կապ՝ հնարավորություն տալով քաղաքական մոտեցումների պարբերական ճշգրտմանը, նպաստելով ինստիտուցիոնալ ուսումնառությանը և բարձրացնելով կրթական համակարգերի դիմակայունությունը։ Քաղաքականության մշակման գործընթացներում փաստերի կիրառման մշակույթի ամրապնդումը նպաստում է թափանցիկության, հաշվետվողականության և հանրային վստահության բարձրացմանը։
Եռօրյա սեմինարի ընթացքում մասնակիցները կներգրավվեն ներոգրյալ թեմատիկ աշխատարաններում՝
· խնդիրների վերլուծություն,
· փոփոխության տեսության ներկայացում,
· տրամաբանական շրջանակների մշակում,
· ցուցանիչների մշակում,
· ազդեցության չափումներ։ 
Սեմինարը կեզրափակվի խմբային քննարկումներով, որոնց ընթացքում կներկայացվեն և կքննարկվեն յուրաքանչյուր երկրի համատեքստին հարիր քաղաքական առաջարկներ, ինչպես նաև համատեղ կամփոփվեն սեմինարի հիմնական արդյունքներն ու դիտարկումները։

ՈՒՍՈՒՄՆԱՌՈՒԹՅԱՆ ՆՊԱՏԱԿՆԵՐ
Սեմինարի նպատակն է ամրապնդել մասնակիցների վերլուծական և գործնական կարողությունները կրթության ոլորտում փաստերի վրա հիմնված հանրային քաղաքականությունների մշակման, իրականացման և գնահատման գործընթացներում։ Տեսական ըմբռնումը գործնական կիրառման հետ համադրելով՝ նշյալ նախաձեռնության թիրախում են ռազմավարական շրջանակների ձևավորումը, որոնք ուղղված են քաղաքականությունների արդյունավետության բարձրացմանը, հաշվետվողականության ամրապնդմանը և երկարաժամկետ հասարակական ազդեցության ապահովմանը։
· Քաղաքականությունների վերլուծություն

Մասնակիցները կսովորեն իրականացնել քաղաքականությունների համակարգված վերլուծություն՝ որոշարկելով քաղաքական խնդիրների արմատական պատճառները, քարտեզագրելով շահակիցների հետաքրքրությունների շրջանակն ու դերակատարումները և տալով հստակ ու հիմնավորված խնդիրների ձևակերպումներ։ Հիմնախնդիրների ծառի վերլուծության նման գործիքների կիրառմամբ մասնակիցները կզարգացնեն բարդ քաղաքական մարտահրավերները կառուցվածքային կերպով բացահայտելու և փաստերով հիմնավորված քաղաքական տարբերակներ ձևավորելու կարողությունները։
· Քաղաքականությունների ձևավորում և տրամաբանական շրջանակների մշակում

Սեմինարի շրջանակում մասնակիցները կաշխատեն վերլուծական արդյունքների հիման վրա համահունչ քաղաքական շրջանակների ձևավորման ուղղությամբ՝ կիրառելով փոփոխության տեսության և տրամաբանական շրջանակների (լոգֆրեյմների) մեթոդաբանությունները։ Առանձնահատուկ ուշադրություն կդարձվի հստակ նպատակների, ուսումնառության արդյունքների և ազդեցությունների հստակ սահմանմանը՝ արդյունքահեն մոտեցմամբ, որը միաժամանակ նպաստում է քաղաքականությունների արդյունավետ իրականացմանը և գնահատմանը։
· Մշտադիտարկման շրջանակների ձևավորում

Մասնակիցները կզարգացնեն մշտադիտարկման արդյունավետ համակարգեր նախագծելու հմտություններ, որոնք հնարավորություն են տալիս հետևել քաղաքականությունների իրականացման առաջընթացին, աջակցել որոշումների կայացմանը և խթանել ինստիտուցիոնալ ուսումնառությունը։ Շեշտը դրվելու է մշտադիտարկման գործիքների ինտեգրմանը քաղաքականության ամբողջական ցիկլում՝ ապահովելով թափանցիկություն, ճկունություն և շարունակական բարելավում։
· Ցուցիչների ընտրություն և չափում

Ինտերակտիվ վարժությունների միջոցով մասնակիցները կխորացնեն իրենց կարողությունները ցուցիչների մշակման և չափման ոլորտում։ Նրանք կսովորեն ընտրել համապատասխան որակական և քանակական ցուցիչներ, հստակ տարբերակել տվյալներն ու փաստերը, ինչպես նաև կիրառել ազդեցության գնահատման հիմնական մեթոդներ՝ քաղաքականությունների արդյունավետությունը գնահատելու նպատակով։
Ընդհանուր առմամբ, սեմինարն ուղղված է փաստերով տեղեկացված քաղաքականության մշակման մշակույթի խթանմանը, որը նպաստում է կրթական համակարգերում կայուն, արդար և երկարաժամկետ զարգացման արդյունքների ապահովմանը։


Սեմինարը համապատասխան հարթակ կստեղծի ուսումնառության, մասնագիտական կապերի ձևավորման և ռազմավարական լուծումների մշակման համար, որոնք անհրաժեշտ են գործընկեր երկրներում մշտադիտարկման և փաստերի վրա հիմնված քաղաքականությունների մշակման գործընթացների առաջխաղացման համար։
Մասնակիցներ
Միջոցառումը համախմբում է գործընկեր երկրների պատվիրակությունների ներկայացուցիչներին՝ Մոլդովայից, Վրաստանից, Ուկրաինայից և Հայաստանից, ինչպես նաև կրթության ոլորտի շահակիցներին՝ ներառյալ նախարարությունների աշխատակիցներին, ազգային գործակալությունների, տարածքային կառույցների և հաստատությունների ներկայացուցիչներին։
Միջոցառման աշխատանքային լեզուն անգլերենն է՝ հայերեն համաժամանակյա թարգմանությամբ։ 
Մասնակիցների ժամանումը նախատեսվում է հունվարի 28-ին, կեսօրից հետո՝ մշակութային այցի ծրագրով։


ՕՐ 1՝ հունվարի 29, 2026
Քաղաքականությունների վերլուծությունից մինչև շրջանակների ձևավորում
	[bookmark: AgendaTable]Ժամ
	Աշխատարան

	09:00 - 9:30
	Գրանցում

	9:30 – 10:00
	Բացման և ողջույնի խոսք

[bookmark: _GoBack]Հյուգ Մուսի՝ Տվյալների և վերլուծության ստորաբաժանման ղեկավար, Եվրոպական կրթական հիմնադրամ (ETF)
ԿԳՄՍՆ ներկայացուցիչ (TBC)

Սեմինարի օրակարգի ներկայացում՝ Թամար Կիտիաշվիլի, Եվրոպական կրթական հիմնադրամ (ETF)

	10:00 - 10.45
	Քաղաքականությունների վերլուծություն․ տեսական հիմքեր

Քաղաքականությունների վերլուծության հայեցակարգային ակնարկ՝ ուղղված բարդ քաղաքական խնդիրների և որոշումների կայացման գործընթացների ըմբռնմանը նպաստող շրջանակների ներկայացմանը։
Հյուգ Մուսի, Եվրոպական կրթական հիմնադրամ (ETF)

	10:45 – 11:15
	Խմբային լուսանկար և սուրճի ընդմիջում

	11:15 – 12:15
	Գործնական աշխատարան․ հիմնախնդիրների ծառի մշակում

Ըստ երկրների բաժանված խմբերը սիմուլյացիոն դեպքերի վրա կիրառում են խնդիրների վերլուծության համապատասխան մեթոդներ՝ ձևավորելով հիմնախնդիրների ծառեր՝ արմատական պատճառները և փոխկապակցվածությունները տեսանելի դարձնելու նպատակով։
Ֆասիլիտատոր՝ ETF թիմ

	12:15-13:00
	Խմբերի ներկայացումներ

Խմբերը ներկայացնում են իրենց խնդիրների վերլուծությունները՝ կիսվելով դիտարկումներով և մասնակցելով քննարկմանը։
Հարց ու պատասխան՝ ETF թիմ

	[bookmark: _Hlk210775801]13:00 - 14:00
	Նեթուորքինգ լանչ

	14:00 - 15:15
	Փոփոխության տեսություն և տրամաբանական շրջանակներ

Ներկայացում՝ արդյունքահեն քաղաքականությունների մշակման վերաբերյալ՝ տրամաբանական շրջանակների և փոփոխության տեսության կիրառմամբ, որտեղ փոխկապակցվում են խնդիրները, ուսումնառության արդյունքները և ազդեցությունները։
Պյոտր Ստրոնկովսկի և Թամար Կիտիաշվիլի, մարդկային կապիտալի զարգացման փորձագետներ, Եվրոպական կրթական հիմնադրամ (ETF)

	15:15 – 16:45
	Գործնական աշխատարան․ քաղաքական շրջանակների մշակում

Խմբային գործնական աշխատարան, որի ընթացքում մասնակիցները խնդիրների վերլուծության հիման վրա մշակում են քաղաքական շրջանակների նախնական տարբերակները։ 
Սուրճը մատուցվում է ենթախմբային սրահներում (breakout rooms)։
Ֆասիլիտատոր՝ ETF թիմ

	16:45 – 17:00
	Ամփոփում և անդրադարձ

Օրվա հիմնական եզրահանգումները՝ Թամար Կիտիաշվիլի, մարդկային կապիտալի զարգացման փորձագետ, Եվրոպական կրթական հիմնադրամ (ETF)

	19:30 – 22:00
	Նեթուորքինգ ընթրիք, Շերեփ ռեստորանում, Ամիրյան փողոց 1, Երևան


ՕՐ 2՝ հունվարի 30, 2026
Ցուցիչներ, փաստեր և քաղաքականության ազդեցություն

	Ժամ
	Աշխատարան

	09:00 - 09:30
	Գրանցում

	09:30-10:15
	Խմբային ներկայացումներ և քննարկում

Քաղաքական շրջանակների ներկայացում, գործընկերների կողմից հետադարձ կապ և ուղղորդված քննարկում՝ կիրառված մոտեցումների և ձեռք բերված դասերի շուրջ։
Հարց ու պատասխան

Ֆասիլիտատոր՝ Հյուգ Մուսի, Տվյալների և վերլուծության ստորաբաժանման ղեկավար, Եվրոպական կրթական հիմնադրամ (ETF)

	10:15 - 11:30
	Ցուցիչների ընկալում․ ինտերակտիվ աշխատարան

Ցուցիչների տիպաբանությունների ուսումնասիրություն և դրանց նշանակությունը մշտադիտարկման և գնահատման գործընթացներում։ Ինտերակտիվ վարժություն՝ ուսումնառության չափելի արդյունքների սահմանման վերաբերյալ։
Հարց ու պատասխան

Պյոտր Ստրոնկովսկի և Թամար Կիտիաշվիլի, մարդկային կապիտալի զարգացման փորձագետներ, Եվրոպական կրթական հիմնադրամ (ETF)

	11:30– 12:00
	Սուրճի ընդմիջում

	11:30 – 13:00
	Խմբային աշխատարան․ քաղաքական շրջանակների հղկում

Խմբերը ցուցիչներն ինտեգրում են իրենց քաղաքական շրջանակների մեջ՝ ամրապնդելով մշտադիտարկման և գնահատման բաղադրիչները։ 
Սուրճը մատուցվում է ենթախմբային սրահներում (breakout rooms)։
Ֆասիլիտատոր՝ ETF թիմ

	13:00 – 14:00
	Լանչ

	14:00 – 14:45
	Խմբային արդյունքների ներկայացում

Վերանայված քաղաքական շրջանակների ներկայացում՝ քաղաքականությունների մշակման գործընթացում ցուցիչների գործնական կիրառման վերաբերյալ քննարկումների ծավալմամբ։
Թամար Կիտիաշվիլի, մարդկային կապիտալի զարգացման փորձագետ, Եվրոպական կրթական հիմնադրամ (ETF)

	14:45 – 15:00
	Ռազմավարական պլանավորման գործընթաց
Ռազմավարական պլանավորման գործընթացի հիմնական բաղադրիչների ներկայացում

	15:00-15:45
	Խմբային աշխատարան (ըստ երկրների)․ քաղաքական գաղափարներ ազգային ծրագրերի համար

Համագործակցային աշխատարան՝ ուղղված մասնակիցների երկրների համատեքստում կիրառելի քաղաքական գաղափարների որոշարկմանն ու հղկմանը, ինչպես նաև ռազմավարական պլանավորման գործընթացի ձևավորմանը։

	15:45 – 16:00
	Սուրճի ընդմիջում

	16:00 - 16.30
	Ըստ երկրների քաղաքական գաղափարների ներկայացում

Ըստ երկրների բաժանված խմբերը ներկայացնում են իրենց առաջարկած քաղաքական գաղափարները և ռազմավարական պլանավորման գործընթացը՝ ընդգծելով նախագծերի կարևորությունը, իրագործելիությունը և գործնական արժեքը։
Թամար Կիտիաշվիլի, մարդկային կապիտալի զարգացման փորձագետ, Եվրոպական կրթական հիմնադրամ (ETF)

	16:30 - 17.00
	Համատեղ անդրադարձ և եզրափակիչ դրույթներ

Սեմինարի հիմնական դիտարկումների, քաղված դասերի և հետագա համագործակցության հնարավորությունների շուրջ ընդհանուր քննարկում, եզրափակիչ խոսք։
Հյուգ Մուսի, Տվյալների և վերլուծության ստորաբաժանման ղեկավար, Եվրոպական կրթական հիմնադրամ (ETF)
Սեմինարի ավարտ



ՕՐ 3՝ հունվարի 31, 2026


	Ժամ
	Այցեր

	10:30 - 11.00
	Տրանսֆեր հյուրանոցից

	11:30 - 13.00
	Այց ԹՈՒՄՈ կետրոն

	13:00 – 13:30
	Վերադարձ հյուրանոց

	13:30 - 14:30
	Ազատ շփում և լանչ հյուրանոցում

